Euskadiko Jasangarritasun Turistikoko Lurralde Plana 2023

19,5 milioi

1. Gorbeiako PSTD 1.655.000 €
Gorbeia PSTDn esku hartzeko proposamenaren helburua da Arratia-
Nerbioi eskualdean (Bizkaia) egiten ari den garapen turistiko jasangarriko
lana bultzatzea eta horri jarraipena ematea. Gorbeialde Landa
Garapenerako Elkarteak eskualdeko turismoa kudeatzen duen erakunde
gisa jarduten du, eta ekimen horren buru izan da. Gorbeia helmuga
turistikoa da, eta Euskal Autonomia Erkidegoko bi eskualde lotzen ditu,
Bizkaia eta Araba, eta Gorbeiako Parke Naturala, zentro neuralgiko eta

ikuspegi partekatu gisa.

2. Ananako Gatz Haraneko PSTD 1.735.000 €
Esku-hartze plana Afianako udalerrian gauzatuko da, Afianako Diapiroko
biotopo babestuarekin eta Arreo-Caceido de Yuso aintzirarekin batera.
Esku-hartzearen helburu nagusia Gatz Harana eta bere ingurunea
sendotzea eta sustatzea da, Arabako Lurralde Historikoan lehen mailako
baliabide turistiko gisa. Helburua, beraz, jarduera turistikoen
irisgarritasuna eta urtarokotasuna hobetzea da, etorkizuneko eskaeretara
egokituz eta bere susperraldia sustatuz, pandemiaren krisiak larriki eragin

baitio.

3. Euskal Kostaldeko UNESCO Geoparkeko PSTD 1.820.000 €

Geoparkearen ondare geologikoa Flysch itsaslabar ikusgarrietan
oinarritzen da; 13 kilometrotan zehar hedatzen dira eta Lurraren
historiaren 60 milioi urte baino gehiagoko ikuspegia eskaintzen dute.
Balioan jartzeko, Nautilus izeneko interpretazio zentro berri bat eraikitzea
proposatzen da, itsas kulturan oinarritua.

Barnealdeko ondareari dagokionez, plana karstera bideratua dago;

Kantauri isurialdeko haitzulo-kontzentraziorik handienetako bat dago



bertan, Paleolitikoko adierazle onenetako bat. Eskaintza turistikoa
dibertsifikatzeko asmoz, Historiaurreko Haranaren proiektua planteatzen

da, turismo kulturalak eta familiarrak dakarten aukera-nitxoari zuzendua.

. Arabako Parke Naturalen Jasangarritasun Turistikoko Plana
2.090.000 €

Arabako Parke Naturalen Jasangarritasun Turistikoko Planaren helburu
nagusia da naturako turismoaren eta klima-aldaketaren erronkei aurre
egiteko zenbait jarduera garatzea, ingurumenaren, sozioekonomiaren eta
lurraldearen jasangarritasuna barnean hartuta. Turismoari eskainitako
azpiegitura publikoak erronka berri horietara egokitzeko, plangintza-
tresna egokiak garatzen ari dira, interpretazio-zentroen hezkuntza-mezua
eguneratuz eta eraikinak leku jasangarriagoak eta ingurumen-inpaktu

txikiagokoak izan daitezen lortuz.

. lrugurutzeta inguruko industria-, meatzaritza- eta kultura-ondarearen
balioa handitzea, monumentu-ondare historikoa berreskuratuz
2.000.000 €

[rungo Jasangarritasun Turistikoko Planaren helburu nagusia da
Irugurutzeta inguruko industria-, meatzaritza- eta kultura-ondarearen
balioa handitzea, labeen ondare monumental historikoa berreskuratuz.
Ekimen honen bidez, produktu turistiko berri bat sortu nahi da, bisitarien
eta bertakoen esperientziak dibertsifikatu, zabaldu eta aberastuko

dituena, eskualdeko beste ekimen turistiko batzuen osagarri gisa izateko.

. Bermeo, helmuga ekoturistikoa: kostaldeko ondare naturala eta

kulturala kontserbatzea eta balioan jartzea 2.270.000 €

Bermeoko Turismo Jasangarriko eta Garapeneko Planaren (PSTD)
helburu nagusia herriaren potentzialtasun turistikoa handitzea eta
ekoturismoan oinarritutako helmuga turistiko gisa finkatzea da, udalerriko
ondare naturala eta kulturala hobetuz eta babestuz. Horrek baliabideen

kontserbazioa bermatuko du eta turisten eta egoiliarren beharrak aseko



7.

ditu, kostaldeko landa-helmugetarako Turismo Jasangarriko eta

Garapeneko Estrategiaren (ESTD) erronka eta helburuekin lerrokatuta.

Jatorria. Mendia, burdina eta itsasoa. Enkarterri-Meatzaldea
industria-turismoaren helmuga gisa sendotzea, bertako paisaia
natural eta kultural aberatsari esker 1.560.000 €

ENKARTUR Bizkaiko eskualdeko garapen turistikoko elkarteak
Helmugako Jasangarritasun Turistikoko Plana jarri du abian, paisaia
berezian eta inguruko industria- eta meatzaritza-ondare aberatsean
oinarritutako eskaintza turistikoa sendotzeko helburuarekin. XIX. mendetik
paisaia berezi bat sortu da, ahalmen bisual handikoa, eskualdearen
nortasuna eratzen duen industrializazioari lotua. Industria-paisaiak
ahalmen handiko baliabide bihurtu dira kultura eta turismorako, eta
kontserbatzea, interpretatzea eta ezagutzera ematea merezi dute,
etorkizuneko belaunaldientzat eta haien historia ezagutu nahi duten

bisitarientzat.

. Sestao berrikuntzako hub gisa finkatzea Industria Turismoan

2.160.000 €

Sestaoko Jasangarritasun Turistikoko Planak bere posizioa sendotzea du
helburu, Industria Turismoaren Europako gune nagusietako bat denez
gero, eta indartu egin nahi du bere rola eskualdeko eskaintza eta helmuga
kohesibo, konektatu eta berritzaile baten parte den aldetik. Udalerriak
industria-tradizio luzea du, XIX. mendekoa, lehen fabrikak bertan ezarri
zirenean, eta, ondoren, XX. mendean, Europako hegoaldeko hiri

industrializatu nagusietako bat bilakatu zen.

. Onatiko landa-eremuko PSTD identitate turistikoarekin: 2.160.000 €

Onatiko udalerriak bere aberastasun monumentalean —Arantzazuko
santutegia besteak beste— eta bere aberastasun naturalean —Aizkorriko
Parke Naturala eta Urbiako zelaiak besteak beste— oinarritutako turismoa
du. Gainera, landa-turismoa gero eta garrantzi handiagoa hartzen ari da

inguruan. Jardueren artean honako hauek daude: Emakumeen Etxearen



birgaitze iraunkor integrala, Usakoko presaren aisia-eremuko paisaia
lehengoratzea, ekipamenduen erabilera publikoa kudeatzea eta produktu
turistiko berri bat sortzea. Proiektuak, datozen hiru urteetarako inbertsio-
plan bat ezartzeaz gain, epe luzerako turismo-eredu jasangarria ekarri

nahi du, eskualdeko ekonomian eragin positiboa izan dezan.

10.Uribarri Ganboa, Eguzki eta Hondartzako Plan Nazionalaren
barruan, 2.000.000 €
Proiektuaren helburua Uribarri Ganboako urtegiko hondartzak eta haien
ingurune naturala bultzatzea da, denboran iraungo duen eredu turistikoa
aldatuz. Planak aukera berriak sortuko ditu eskualdeko ekonomiarentzat,
eta eragin garrantzitsua izango du turismoaren sektorean. Planak
eraldaketa berde eta jasangarria du helburu eta horretarako jarduerak
hauek hartzen ditu barnean: Garaioko baserri baten birgaitze jasangarria
eta Interpretazio Zentro gisa egokitzea, eta biodibertsitatea babestera,
klima-aldaketaren aurkako borrokara eta irisgarritasuna hobetzera

bideratutako beste hainbat jarduera.



